
Nuh adalah seorang manusia 
yang menyembah Tuhan. 
Sedangkan orang lain ndak 
patuh pa Tuhan, Suatu hari, 
Tuhan bilang suatu hal yang 
beking kage. “Aku akan kase 

ancor dunia yang 
jaha ini,” 
Tuhan bilang 
pa Nuh. “Cuma 

ngana pe 
keluarga 
yang mo 
slamat.”



Tuhan kase inga pa Nuh bahwa akan 
datang banjer besar sampe bumi ta tutu. 
“Beking Bahtera kayu, beking kapal yang  

besar for ngana pe keluarga deng 
hewan-hewan,” Tuhan suruh Nuh 

beking. Tuhan kase petunjuk 
pe Nuh. Nuh 

langsung 
beking!



Orang mungkin pada 
bingo, pas Nuh kase 
tau kiapa dia 
beking sebuah 
bahtera.  

Dia tetap 
bilang torang 
tentang Tuhan. 
Mar ndak ada 
yang mo dengar.



Nuh punya ketaatan 
yang kuat. Dia percaya 
pa Tuhan, walau ndak ada 
hujan sebelum itu. Kong 
bahtera itu klar deng 
sadia mo isi dengan 

kebutuhan. 



Sekarang datang hewan-hewan. Tuhan 
bawa tujuh dari beberapa macam satu-satu pasang. 

Burung-burung besar deng kecil, hewan buas 
deng tinggi masuk dalam 

bahtera.



Bisa jo orang bataria pa Nuh 
pas dia kase maso itu hewan. 
Dorang ndak mo brenti beking 
dosa malawang pa Tuhan. 
Dorang ndak minta 
maso dalam 
bahtera.



Akhirnya, 
samua hewan 
deng burung so 
maso samua. 
“Maso jo,” 
Tuhan bilang pe 
Nuh. “Ngana deng 
ngana pe keluarga.” Nuh, 
dia pe istri, dia anak tiga deng 
dorang pe istri-istri maso dalam 
bahtera. Kong Tuhan tutu tu pintu!



Kong ujang datang. 
Ujang keras turun ke 
bumi selama empat 
puluh hari deng empat 
puluh malam.



Aer banjer 
tutu ke samua kota 
deng kampong. Pas ujang brenti, 
sampe gunung-gunung ada dibawah 
aer. Samua yang bernafas mati.



Karena aer nae, bahera 
Nuh mengapung diatas. 
Mungkin gelap di dalam, 
mungkin baba lompa, 
mungkin juga dapa tako. 
Mar Nuh terlindungi deng 
bahtera dari banjer.



Pas so lima bulan banjer, Tuhan kirim 
angin kering. Pelang-pelang, bahtera 
ta sandar di pegunungan Ararat. Nuh 
tetap di dalam selama empat puluh 
hari berikut sampe tu aer surut. 



Nuh kase kirim seekor burung gagak deng burung 
merpati kaluar lewat jendela. Karena ndak ketemu 
tampa yang bersih deng kering, maka burung 
merpati bale ulang pa Nuh.



Satu minggu kemudian, 
Nuh coba lagi. Burung 
merpati bale deng daong 
zaitun pa dia pe paruh. 
Minggu berikut Nuh tau bumi 
so kering, karna burung merpati 

yang dia da lepas so 
ndak bale. 



Tuhan kase tau pa Nuh so di ape waktu 
kase tinggal itu bahtera. Sama-sama 
Nuh deng dia pe keluarga kase kaluar 

hewan-hewan.



Nuh merasakan 
betapa sangat 
bersyukur! Dia 
beking mezbah kong 
menyembah Tuhan 
yang so kase selamat 
pa dia deng dia pe 
keluarga dari banjir 
yang dapa tako.



Tuhan kase 
Nuh janji yang 
indah. Ndak akan 
lagi kase banjir 
untuk hukum 
dosa manusia. 

Tuhan kase 
pengingat akan 
Dia pe janji. 
Pelangi itu 
tanda janji 
Tuhan.



Nuh deng dia pe 
keluarga mulai 
awal yang baru abis banjer. 
Pada waktunya keturunan 
Nuh kase penuh lagi ni bumi. 
Samua negara di dunia 

ini berasak 
dari 

Nuh deng 
dia pe anak.



Nuh deng Banjer Besar

Sebuah cirita dari perkataan Tuhan, Alkitab,

Da dapa di

Kejadian 6-10

“Pintu Firman pa ngana mo kase torang.”
Mazmur 119:130



Tamat



Ini cirita Alkitab tentang torang pe Tuhan yang indah, 
yang beking pe torang, deng Dia mau torang kenal Dia.

Tuhan tau torang so beking hal-hal yang ndak bagus, 
yang disebut dosa. Hukuman dosa ya mati, tapi Tuhan sangat 

sayang pa kita. Dia kirim Anak satu-satunya yaitu Yesus, untuk 
mati di salib kong dihukum karna torang samua pe dosa. Kong 
Yesus Bangkit / hidup kong nae ke Sorga! Kalo torang percaya 
pe Yesus deng minta Dia kase ampun torang pe dosa-dosa, Dia 

pasti ampuni torang! Dia pasti datang kong hidup di dalam 
torang ini hari kong torang pasti hidup deng Dia selamanya.

Kalo torang percaya ini kebenaranNya, bilang pe Tuhan:
Ya Yesus, saya percaya kalo Engkau itu Tuhan, dan berubah 

jadi manusia for mati karna kita pe dosa-dosa, biar kita dapa 
hidup yang baru ni hari, kong nanti pigi bersama Engkau 

selamanya. Tolong pe kita supaya dengar-dengaran 
pe Angko deng hidup for Angko. Amin.

Baca tu Alkitab kong bicara pe Tuhan tiap hari! Yohanes 3:16

